[bookmark: _Hlk27033818]Дастурамали
мансабии мутахассиси пешбари шуъбаи назорати давлатии фаъолияти муассисаҳои ҳифзи иҷтимоии аҳолӣ ва муассисаҳои тиббии ғайридавлатии Сарраёсати Хадамоти назорати давлатии тандурустӣ ва ҳифзи иҷтимоии аҳолӣ дар вилояти Хатлон
[bookmark: _Hlk27033838]1. МУҚАРРАРОТИ УМУМӢ
1. Номи мансаб – мутахассиси пешбари шуъбаи назорати давлатии фаъолияти муассисаҳои ҳифзи иҷтимоии аҳолӣ ва муассисаҳои тиббии ғайридавлатии Сарраёсати Хадамоти назорати давлатии тандурустӣ ва ҳифзи иҷтимоии аҳолӣ дар вилояти Хатлон.
2. Мансаби мазкур тибқи Феҳристи мансабҳои давлатии Ҷумҳурии Тоҷикистон ба мансабҳои категорияи шашум мансуб аст.
3. Мутахассиси пешбари шуъбаи назорати давлатии фаъолияти муассисаҳои ҳифзи иҷтимоии аҳолӣ ва муассисаҳои тиббии ғайридавлатии Сарраёсати Хадамоти назорати давлатии тандурустӣ ва ҳифзи иҷтимоии аҳолӣ дар вилояти Хатлон (минъбад – мутахассиси пешбар) аз тарафи Сардори Хадамоти назорати давлатии тандурустӣ ва ҳифзи иҷтимоии аҳолӣ (минбаъд - Сардори Хадамот) мувофиқи талаботи қонунгузории Ҷумҳурии Тоҷикистон ба мансаб таъйин ва аз мансаб озод карда мешавад.
4. Ишғолкунандаи мансаби мазкур ба сардори шуъбаи назорати давлатии фаъолияти муассисаҳои ҳифзи иҷтимоии аҳолӣ ва муассисаҳои тиббии ғайридавлатии Сарраёсати Хадамоти назорати давлатии тандурустӣ ва ҳифзи иҷтимоии аҳолӣ дар вилояти Хатлон тобеъ ва ҳисобдиҳанда мебошад.
5. Дар давраи муваққатан ҳозир набудани мутахассиси пешбари шуъба иҷрои уҳдадориҳои мансабии ӯ ба сармутахассиси шуъба-2 ва дар давраи муваққатан ҳозир набудани сармутахассиси шуъба-2 иҷрои уҳдадориҳои мансабии ӯ ба мутахассиси пешбари шуъба вогузор карда мешавад.
6. Мутахассиси пешбари шуъба бо кормандони сохтории Сарраёсати Хадамоти назорати давлатии тандурустӣ ва ҳифзи иҷтимоии аҳолӣ дар вилояти Хатлон (минъбад – Сарраёсат) ҳамкорӣ менамояд.

2. ТАЛАБОТҲОИ ТАХАССУСӢ
7. Барои мансаби мутахассиси пешбари шуъба талаботи тахассусии зерин муқаррар карда мешавад:
- таҳсилоти олии тиббӣ;
- 1 сол собиқаи умумии меҳнатӣ;
- донистани таърих, фарҳанг, муқаддасоти миллӣ, забони давлатӣ, як забони хориҷӣ;
- донистани самтҳои асосии сиёсати дохилӣ ва хориҷии Ҷумҳурии Тоҷикистон;
- донистани Конститутсияи Ҷумҳурии Тоҷикистон, дигар қонунҳо ва санадҳои меъёрии ҳуқукии соҳавӣ, инчунин санадҳои ҳуқуқии байналмилалии эътирофнамудаи Ҷумҳурии Тоҷикистон, ки иҷрои уҳдадориҳои мансабии мутахассиси пешбарро ба танзим медароранд;
- мавҷудияти дониш ва малакаи роҳбарӣ, идоракунӣ, банақшагирии раванди кор ва кор бо тобеон;
- мавҷудияти малакаи хуби муошират, аз ҷумла маҳорати ба роҳ мондани ҳамкорӣ ҳангоми татбиқи манфиатҳои давлатӣ;
- на камтар аз 1 маротиба дар 3 сол баланд бардоштани тахассуси касбӣ;
- кор карда тавонистан бо компютер.
8. Мутахассиси пешбари шуъба бояд ба талаботи махсус ҷавоб диҳад:
- дорои донишу малака барои истифодабарии қонунгузории Ҷумҳурии Тоҷикистон аз ҷумла дар соҳаи тандурустӣ, хизмати давлатӣ ва меҳнат бошад.
[bookmark: _Hlk27033864]3. УҲДАДОРИҲОИ МАНСАБИИ МУТАХАССИСИ
ПЕШБАРИ ШУЪБА
[bookmark: _Hlk27033919]9. Мутахассиси пешбари шуъба уҳдадориҳо ва дастуру супоришҳои аз тарафи сардори шуъба ба зимааш гузоштаро иҷро менамояд.
10. Дар таҳия ва пешниҳод намудани ҳуҷҷатҳо бо тартиби муқарраргардидаи Хадамот иштирок менамояд.
11. Назорати риояи қарори Ҳукумати Ҷумҳурии Тоҷикистон «Дар бораи Тартиби хизматрасонии тиббию санитарӣ ба шаҳрвандони Ҷумҳурии Тоҷикистон дар муассисаҳои системаи давлатии тандурустӣ» аз 2 декабри соли 2008, №600 амали менамояд.
12. Назорати риояи қарори Ҳукумати Ҷумҳурии Тоҷикистон «Дар бораи Тартиби экспертизаи корношоямии муваққатии шаҳрвандон дар муассисаҳои табобатию профилактикӣ» аз 30 марти соли 2013, №146 амали менамояд.
[bookmark: _Hlk26914158]13. Нозорати таъмини имтиёзҳо ва кафолатҳои давлатии иҷтимоӣ аз ҷумла назорати расонидани кӯмакҳои ройгони тиббию санитарӣ ба аҳолии Ҷумҳурии Тоҷикистон.
14. Назорати дурустии таъйин ва пардохти саривақтии кумакпулиҳо ва кумакпулиҳои иҷтимоии унвониро ба оилаҳои камбизоат, ки аз ҳисоби буҷети ҷумҳуриявӣ маблағгузорӣ мешаванд, инчунин назорати фаъолияти марбутаи комиссияҳои шаҳрию ноҳиявиро анҷом медиҳад.
15. Назорати иҷрои муқаррароти санадҳои меъёрии ҳуқуқии Вазорати тандурустӣ ва ҳифзи иҷтимоии аҳолии Ҷумҳурии Тоҷикистонро дар муассисаҳои табобатию пешгирӣ ва иҷтимоӣ, новобаста аз шакли моликият ва тобеияти идоравӣ.
16. Лоиҳаи санадҳои меъёрии ҳуқуқиро, ки барои мувофиқа пешниҳод карда шудаанд, мустақилона ё дар якҷоягӣ бо дигар кормандони шуъба баррасӣ намуда, хулосаи Сарраёсат ва ё Хадамотро омода менамояд.
17. Мавзуъ ва моҳияти камбудиҳои ошкоргардидаро ба субъектҳои хоҷагидор шарҳ дода, тадбирҳоро оид ба бартараф намудани онҳо ба амал бароварда, ба пинҳон кардани онҳо роҳ намедиҳад.
18. Оид ба натиҷаҳои санҷиш ва назоратҳои гузаронидашуда тибқи тартиби амалкунанда санад тартиб дода, маълумоти муфассал бо фикру хулосаҳои мушаххас омода намуда, дар муҳлатҳои муқарраршуда барои баррасӣ ва чораҷӯӣ ба сардори шуъба пешниҳод менамояд.
19. Маълумотҳои таввассути воситаҳои ахбори омма паҳншударо мавриди омӯзиш, таҳлил ва муҳокима қарор медиҳад.
20. Саривақт арзу шикоятҳои аз ҷониби шаҳрвандон воридшударо мавриди санҷиш ва таҳлил қарор дода, аз натиҷаҳои он ахбороти ҳақиқӣ ва дуруст пешниҳод менамояд.
21. Санҷишҳоро тибқи қарор оид ба гузаронидани санҷиши фаъолияти субъекти хоҷагидор мутобиқи Қонуни Ҷумҳурии Тоҷикистон «Дар бораи санҷиши фаъолияти субъектҳои хоҷагидор» ва «Қоидаҳои гузаронидани санҷиши фаъолияти субъектҳои хоҷагидор аз ҷониби Хадамоти назорати давлатии тандурустӣ ва ҳифзи иҷтимоии аҳолӣ», ки бо фармоиши Вазорати тандурустӣ ва ҳифзи иҷтимоии аҳолии Ҷумҳурии Тоҷикистон аз 1 августи соли 2019, №574 тасдиқ гардида дар Вазорати адлияи Ҷумҳурии Тоҷикистон аз 9 августи соли 2019, №984 ба қайди давлатӣ гирифта шуда ва дар шумораи №163 (23 766) рӯзномаи «Ҷумҳурият» аз 26 августи соли 2019 расман интишор шудааст, мегузаронад.
22. Назорати фаъолияти муассисаҳои ҳифзи иҷтимоиро, ки ба расонидани хизматрасонии иҷтимоӣ ба гурӯҳҳои алоҳидаи аҳолӣ (маъюбон, шахсони яккаю танҳо ва бепарастор) машғуланд, ба роҳ мемонад.
[bookmark: _Hlk26903474]23. Лоиҳаи тавсияҳои методии татбиқи санадҳои меъёрии ҳуқуқии ба фаъолияти шуъба дахлдоштаро мустақилона ё дар якҷоягӣ бо дигар кормандони шуъба таҳия менамояд.
[bookmark: _Hlk26903008]24. Лоиҳаи санадҳои меъёрии ҳуқуқии ба фаъолияти шуъба дахлдоштаро таҳия менамояд.
[bookmark: _Hlk26903951]25. Лоиҳаи дастурамали мансабии худро таҳия ва ба тасдиқи Сардори Хадамот ба шуъбаи ҳуқуқ, кадрҳо ва корҳои махсуси дастгоҳи марказии Хадамот пешниҳод менамояд.
26. Маводҳои дахлдори ҳуқуқвайронкунии маъмуриро мутобиқи Кодекси ҳуқуқвайронкунии маъмурии Ҷумҳурии Тоҷикистон ва Кодекси мурофиаи ҳуқуқвайронкунии маъмурии Ҷумҳурии Тоҷикистон тартиб дода, ба сардори шуъба пешниҳод менамояд.
27. Сифати хизматрасониҳоро аз ҷониби шахсони воқеӣ ва ҳуқуқӣ ғайридавлатӣ, ки расонидани кумаки тиббию санитариро ба шаҳрвандон амалӣ месозанд назорат менамояд.
28. Ҳамоҳангсозии байнисоҳавӣ, назорати давлатии фаъолияти тиббӣ дар муассисаҳои тиббии ғайридавлатӣ анҷом медиҳад.
29. Ҳуқуқи истифодабарандагони хизматрасониҳои тиббӣ ва иҷтимоиро ба гирифтани кумакҳои тиббию санитарӣ ва иҷтимоӣ дар ҳаҷм ва сифатҳо таъмин менамояд.
30. Фаъолияти муассисаҳои тиббии ғайридавлатиро назорат менамояд.
31. Назорати ҷараёни татбиқи сиёсати давлатӣ дар соҳаи ҳифзи саломатӣ ва иҷтимоии шаҳрвандонро бобати таъмини сифати дахлдори хизматрасониҳои тиббӣ ва иҷтимоӣ, ки аз ҷониби муассисаҳои тиббии ғайридавлатӣ анҷом дода мешаванд, таъмин менамояд.
32. Сифати хизматрасониҳоро аз ҷониби шахсони воқеӣ ва ҳуқуқии ғайридавлатӣ, ки расонидани кӯмаки тиббию санитариро ба шаҳрвандон амалӣ месозанд, дар муассисаҳои ҳифзи иҷтимоии аҳолии ғайридавлатӣ ва муассисаҳои тиббии ғайридавлатӣ назорат менамояд.
33. Сифати хизматрасониҳои ташхисӣ (озмоишгоҳҳо, ҳуҷраҳои ташхиси вазифавӣ, томографияи компютерӣ, томографияи магнитии резонансӣ, ташхиси фаросавтӣ, рентгенӣ ва ғайра)-ро назорат менамояд.
34. Ҷиҳати бартараф намудани номутобиқатиҳо дар фаъолияти муассисаҳои тиббии ғайридавлатӣ ва муассисаҳои ҳифзи иҷтимоии аҳолии ғайридавлатӣ, ки ҳангоми санҷишхо ва экспертизаҳои аккредитатсионӣ ошкор карда шудаанд тавсия ва амрномаҳо пешниҳод менамояд.
35. Ба баррасии сардори Сарраёсат оид ба такмил додани фаъолияти муассисаҳои ҳифзи иҷтимоии аҳолӣ ва муассисаҳои тиббии ғайридавлатиро беҳтар намудани сифати хизматрасониҳои тиббии ба шаҳрвандон расонидашаванда таклифҳо пешниҳод менамояд.
36. Назоратро аз болои фаъолияти шӯроҳои тиббӣ, комиссияхои табибӣ ва табибию машваратӣ, комиссияҳо оид ба сифати хизматрасонии тиббӣ ва бехатарии кӯмаки тиббӣ ва комиссияҳои таҳлили ҳолатҳои марганҷомии муассисаҳои тиббии ғайридавлатиро ба роҳ мемонад.
37. Феҳристи муассисаҳои тиббии ғайридавлатӣ (муассисаҳои табобатию пешгирӣ ва шифоию осоишгоҳӣ, ҳуҷраҳои рентгенӣ, озмоишгоҳҳои клиникӣ ва тиббию биологӣ) ба истиснои озмоишгоҳҳои санҷишӣ, калибровкакунонӣ ва мақомоти сертификатсионӣ, пеш мебарад.
38. Иштирок дар амали намудани фаъолияти шуъба, нақшаи кори, ҳисоботи доимӣ, банақшагирии фаъолияти шуъба ҳамоҳанги бо сардои шуъба.
39. Фаъолияти ҳамоҳангсозиро бо иҷозати расмии сардори шуъба бо мақомоти зерин ба роҳ мемонад:
- Вазорати тандурустӣ ва ҳифзи иҷтимоии аҳолии Ҷумҳурии Тоҷикистон;
- Мақомотҳои иҷроияи маҳаллии ҳокимияти давлатӣ дар вилояти Хатлон ва дигар мақомотҳои давлатӣ.
40. Шаҳрвандонро қабул намуда, муроҷиатҳои шахсони воқеӣ ва ҳуқуқиро баррасӣ менамояд.
41. Оид ба фаъолияти семоҳа, нимсола, нуҳмоҳа ва солонаи худ ба сардори шуъба дар муҳлатҳои муқарраргардида ҳисобот пешниҳод менамояд.
42. Бо супориши сардори шуъба дар кори комиссия, гуруҳҳои кори мақомоти давлатӣ, ҷаласаҳо, машваратҳо, семенарҳо ва дигар чорабиниҳои мақомотӣ иштирок менамояд.
43. Дар чаҳорчубаи қонунҳои амалкунанда дигар супоришҳои сардори шуъбаро иҷро менамояд.
4. ҲУҚУҚҲОИ МУТАХАССИСИ ПЕШБАР
44. мутахассиси пешбари шуъба ҳуқуқҳои зерин дорад:
- дар баррасии масъалаҳои ба фаъолияти шуъба дахлдошта ва қабули қарор аз рӯи онҳо иштирок намояд;
- дар доираи ваколатҳои худ дар баррасӣ ва қабули қарор аз рӯи масъалаҳои ба уҳдадориҳои мансабии ӯ дахлдошта иштирок намояд;
- маводҳои дар ихтиёри шуъба қарор доштаро омӯзад;
- бо тартиби муқарраргардида иҷрои масъалаҳои таҳти назорати шуъба қарордоштаро аз мақомоти дахлдор ва ё шахсони мансабдор талаб намояд;
- бо тартиби муқарраргардида аз мақомоти дахлдор маълумот ва маводҳои барои иҷрои уҳдадориҳои мансабӣ заруриро талаб карда гирад;
[bookmark: _Hlk26008532]- барои бартараф намудани камбудиҳои фаъолияти шуъба оид ба иҷрои санадҳои меъёрии ҳуқуқӣ таклиф пешниҳод намояд;
- ҷаласаҳо, машваратҳо ва дигар чорабиниҳоро, ки ба фаъолияти шуъба дахл доранд, ташкил ва гузаронад;
- барои мукаммал намудани самти кор дар доираи уҳдадориҳои мансабӣ ва фаъолияти шуъба ба сардори шуъба таклиф пешниҳод намояд;
- дар бораи таҳия, ворид намудани тағйиру иловаҳо ва ё беэътибор донистани санадҳои меъёрии ҳуқуқӣ таклиф пешниҳод намояд.
45. Мутахассиси пешбари шуъба дорои дигар ҳуқуқҳое мебошад, ки санадҳои меъёрии ҳуқуқии Ҷумҳурии Тоҷикистон пешбинӣ намудаанд.
[bookmark: _Hlk27033941]5. МАСЪУЛИЯТИ МУТАХАССИСИ ПЕШБАР
[bookmark: _Hlk27033779]46. Мутахассиси пешбари шуъба дорои чунин масъулиятҳо мебошад:
[bookmark: _Hlk26008853]- барои пешниҳод накардани маълумоти дуруст ҳангоми қабул ба хизмати давлатӣ, тартиб додан ва пешбурди делои шахсии худ;
- мавҷудияти мамониатҳои муқаррарнамудаи Қонуни Ҷумҳурии Тоҷикистон «Дар бораи мубориза бар зидди коррупсия» барои таъйин намудан ба мансаб ва дар мансаб будан;
- барои риоя накардани маҳдудиятҳое, ки қонунҳои Ҷумҳурии Тоҷикистон «Дар бораи хизмати давлатӣ» ва «Дар бораи мубориза бар зидди коррупсия» муқаррар намудаанд;
- барои ошкор намудани сирри хизматӣ, давлатӣ ва дигар сирре, ки бо санадҳои меъёрии ҳуқуқии Ҷумҳурии Тоҷикистон ҳифз карда мешаванд;
[bookmark: _Hlk26052159]- барои риоя накардани меъёрҳои муқаррарнамудаи Кодекси одоби хизматчии давлатии Ҷумҳурии Тоҷикистон ва Кодекси одоби шахсони мансабдори мақомоти санҷишӣ, ки бо қарори Ҳукумати Ҷумҳурии Тоҷикистон аз 7 октябри соли 2016, №421 тасдиқ гардидааст ҳангоми иҷрои уҳдадориҳои мансабӣ;
- барои риоя накардани талаботи қонунгузории Ҷумҳурии Тоҷикистон дар бораи танзими анъана ва ҷашну маросимҳо;
- барои риоя накардани интизоми меҳнат ва қоидаҳои тартиботи дохилӣ;
- барои саривақт ва ё ба таври дахлдор иҷро нагардидани вазифаҳои раёсат;
- барои пешниҳод накардан ва ё пешниҳоди нодурусти эъломияҳо оид ба андоз аз даромад ва оид ба вазъи амволии хизматчии давлатии маъмурӣ дар муҳлатҳои муқарраргардида;
- дигар масъулияте, ки санадҳои меъёрии ҳуқуқии Ҷумҳурии Тоҷикистон муқаррар намудаанд.
47. Мутахассиси пешбари шуъба барои иҷро накардан ва ё ба таври дахлдор иҷро накардани уҳдадориҳои мансабӣ, интизоми меҳнат ва қоидаҳои тартиботи дохилӣ, истифодаи ғайримақсаднок ва нобуд сохтани моликияти барои иҷрои уҳдадориҳои мансабӣ вобастакардашуда тибқи қонунгузорӣ ба ҷавобгарӣ кашида мешавад.
[bookmark: _Hlk25852590]6. МУҚАРРАРОТИ ХОТИМАВӢ
48. Дастурамали мансабии мазкур дар ду нусха тартиб дода шуда, нусхаи якум дар шуъбаи ҳуқуқ, кадрҳо ва корҳои махсуси дастгоҳи марказии Хадамот нигоҳ дошта шуда, нусхаи дуюми он аз тарафи шуъбаи ҳуқуқ, кадрҳо ва корҳои махсуси дастгоҳи марказии Хадамот ба мутахассиси пешбари шуъба бо гирифтани имзо, сабти ному насаб ва гузоштани сана дар китоби бақайдгирии дастурамалҳои мансабӣ супорида мешавад.
[bookmark: _Hlk26008947]49. Ҳангоми ба таври ҷиддӣ тағйир ёфтани уҳдадориҳои мансабӣ ва ҳуқуқи хизматчии давлатии маъмурӣ аз рӯи натиҷаи аттестатсия ва ё баҳодиҳии фаъолияти солона, инчунин ҳангоми азнавташкилдиҳии Хадамот ва дигар ҳолатҳое, ки боиси тағйир ёфтани дастурамали мансабии мутахассиси пешбари шуъба мегарданд, дастурамали мансабии мазкур аз нав таҳия ва тасдиқ карда мешавад.

